
Жастар шаһары
ЖАҚЫНДА ПЕТРОПАВЛДА ВЕЛОСПОРТТАН ЕЛ БІРІНШІЛІГІ ӨТІП, ӨҢІР НАМЫСЫН МАХАББАТ ҮМІТЖАНОВА ҚОРҒАҒАН ЕДІ. ЖЕРЛЕСІМІЗ АЛДЫНА ЖАН САЛМАЙ, МӘРЕ СЫЗЫҒЫН БІРІНШІ БОЛЫП КЕСТІ. СОЛ ЖОЛЫ ЖЕҢІМПАЗ ВЕЛОШАБАНДОЗБЕН ТІЛДЕСУ МҮМКІНДІГІ ТУҒАН ЕДІ. ЖЕРЛЕСІМІЗДІҢ ЖЕТІСТІГІ ЕЛОРДАМЫЗБЕН ТЫҒЫЗ БАЙЛАНЫСТЫ ЕКЕНІН БІЛДІК. СПОРТШЫ АРУ ЕЛОРДАЛЫҚ КӘСІПҚОЙ КОМАНДА САПЫНДА ӨНЕР КӨРСЕТІП, “САРЫАРҚА” ВЕЛОТРЕГІНДЕ ӨТКЕН САЙЫСТАРДА ТАЛАЙ РЕТ БАҒЫ ЖАНҒАН. СҰХБАТЫМЫЗ АСТАНА КҮНІ ҚАРСАҢЫНДА ӨТКЕНДІКТЕН НЕГІЗГІ ӘҢГІМЕ
Махаббат Үмітжанова байрақты бәсекелерде облыстың ғана емес, елдің намысын қорғап жүргені баршамызға аян. Жасы 26-ға енді толса да талай халықаралық жарыстарда ел мерейін үстем етті. Қазіргі уақытта спортшы “Dubai Police Сусlіпg Теаm” әйелдер командасында өнер көрсетіп жүр. Бүл клубпен келісімшартты ол өткен жылдың қыркүйек айында жасасты. Бүған дейін Махаббат "Аstana Women`s Теаm” сапында жарыстарға қатысқан болатын.
- Елордалық клубқа мүше болған кезде талай жарыстарға қатысып үлгердім. 2014- 2020 жылдар аралығында бұл команда сапында бірнеше халықаралық деңгейдегі бәсеке- де топ жардым. Алғашқы жарыстар әлі күнге дейін есімде. Ол кезде мен велотректе сын- ға түсіп жүрдім. Барлық әлемдік талаптарға сай жасалған “Сарыарқа” велотрегінде өнер көрсету - бір бақыт. Себебі мұндай кешен көптеген елде жоқ. Қазақстанда велоспортқа көп көңіл бөлінгендіктен, осындай заманауи спорттық нысан халық игілігіне берілді, - дейді Махаббат.
Жерлесіміздің айтуынша, елордада бүқаралық спортты дамытуға көп көңіл бөлінеді. Осы мақсатта спорттық алаңдар салынып, көпшілікке арналған сайыстар мен спорттық фестивальдер өткізілуде. Қалада ересектерге де, балаларға да спортпен шүғылдануға арналған 600-ден астам спорттық нысан жұмыс істейді. Мәселен, “Астана” спорт кешені көпшілікке бассейн мен жаттығу залында шынығу мүмкіндігін ұсынады. Сонымен қатар футбол, баскетбол, волейбол ойнайтын алаңдарды да жалға алуға болады.
Махаббаттың елордаға деген махаббаты ерекше. Себебі қарыштап дамып жатқан әсем қала оның алдында жаңа мүмкіндіктер көкжиегін ашты. Нүр- Сұлтан қаласы кәсіби мансабындағы жетілудің бір баспалдағы болғандықтан, жүрегінен маңызды орын берген.
- Қазақстандық команда сапында шетелдерде өнер көрсеттім. Жырақта жүріп, елді, бас шаһарымыз - Нұр-Сүлтанды сағынбау мүмкін емес. Баршаңыз үшін елорда әсемдік пен дамудың символы болса, мен үшін астана - спорттың мызғымас мекені әрі жастар қаласы, - дейді велошабандоз.

